
Årsmelding 2012 Fjellstyret på befaring med Statskog 

 

Fjellstyre 
 
Medlemmer 
Fjellstyret har hatt følgjande samansetning: 
 
 

Leiar   Kjell Strand  
Nestleiar Ragnhild Sundheim 
Styremedlem Torill Trøen 
Styremedlem Åshild Reien 
Styremedlem Knut Kjøs Egge 
 

 
 
 
 

© Vestre Slidre fjellstyre 

Aktivitet 
Fjellstyret har hatt 5 styremøte, behandla 42 saker og vore på 1 befaring. I tillegg deltok 
representantar på årsmøtet for fiskeanlegget FOSA, møter om driftsplan for elg m.m. 
Fjellstyret har delteke på årsmøte for Fjellstyra i Oppland og landsmøte for Norges 
fjellstyresamband. Fjellstyret har også vore vertskap under befaring og møte for Landbruks- 
og matdepartementet og Norges fjellstyresamband.  
 
Fjellstyreleiar Kjell Strand er representert i styret for Fjellstyra i Oppland, FOSA og driftsplan 
for hjortevilt i Vestre Slidre. Fjellstyreleiaren og tilsette har i tillegg delteke på ulike møter og 
befaringar.  
 
 
 

 

Mosvatnet 

Fjelloppsyn 
 
Tilsette 
 
 

Fjellstyret har hatt følgjande tilsette i året: 
Fjelloppsyn I:  Harald Ranum  i 100 % stilling 
Fjelloppsyn II: Erle Frantzen i  60 % stilling 
Deltidsoppsyn: Kenneth Monsen 
 
I tillegg er det leigd inn deltidshjelp i samband med 
fiskekulturarbeid og arbeid med tiltak for friluftsliv.   
 
Aktivitet 
Fjelloppsynet har ein samansett funksjon som omfattar saksbehandling, kontroll, skjøtsel, 
informasjon m.m. Administrasjon og saksbehandling for fjellstyret er viktigaste arbeids-
oppgåver for fjelloppsynet. I feltarbeidet er informasjon og tilrettelegging prioriterte 
oppgåver. Fjelloppsynet har kontorplass på kommunehuset.  
 
Refusjon 
Etter fjellova §36 skal fjellstyret ha refundert 50% av utgiftene til godkjent oppsynsordning. 
Refusjonsorninga er no slik at det er årleg godkjenning av budsjett på oppsynsutgifter 
avhengig av årlege løyvingar over statsbudsjettet.  Fjellstyret fekk kr 296.467 (2011: 296 320) 
i refusjon frå staten. Dette tilsvarar omtrent 30 % refusjon.  
 
Samarbeid – oppdrag 
Fjellstyret har følgjande faste oppdragsgjevarar: 
 Administrasjon av driftsplan for hjortevilt i Vestre Slidre kommune 
 Oppsyn med motorisert ferdsel i utmark for Ulnes sameige 
 Sekretærarbeid for felleskortet ”Fisking i Valdres” 
 Oppdrag for Vestre Slidre kommune 
 
Inntektene ved utleige av tenester er kr 54.765 (2011: 96.312). 
 

 
 
 
 
 

© Vestre Slidre fjellstyre 

Fiskeoppsyn på Storfjorden 

Arealet 
 

 Totalareal:   200.000 daa 
+1000 moh:   65.000 daa 
- 1000 moh: 135.000 daa 

 
 
 
 
 

 Lågaste punkt: Vaset 796 moh 
 Høgaste punkt: Gråkampen 1595 moh 
 Vatn/vassdrag: 20.000 daa  
 Lauvskog: 60.000 daa 
 Grensar inn til kommunane: 

Vang, Hemsedal og Nord Aurdal  
 Arealet utgjer 43 % av kommunen  
 Ca. 300 stølar og 10.000 daa dyrka jord. 

Produktive områder som er intensivt brukt  
med kulturprega stølslandskap  

 Ca.600 hytter  
 2 felt for bustadar, 10 stk bustadar 
 Utbyggingsområde på Vaset til satsing på 

turisme 
 Stølsvegar i allmenning ca 135 km  
 Statsallmenningen er godt tilrettelagt  

med rastplassar, informasjonstavler o.l. 

 

Stølsbruk 
 

Stølar, beite og tilleggsjord  
Samla er det 293 stølar, inkl. 1 fellesstøl, og 84 fester for kulturbeite/tilleggsjord i 
allmenningen. Samla utgjer dette ca 10.000 daa dyrka mark. Vestre Slidre statsallmenning er 
utan samanlikning det mest intakte og aktive statsallmenning for stølsdrift i landet. Det er 
overført ein støl frå eit bruk til eit anna bruk. Det vist ut to mindre tilleggsareal, eitt til beite 
og eitt til tilleggsjord.  
 
Stølsforskrift og fjellov 
Statskog og fjellstyret har ulike tolkingar av 
stølsforskrift og fjellov. Etter fjellov og stølsforskrift 
skal fjellstyret forvalte bruksrettane i 
statsallmenningen. Statskog har i hovudsak berre 
uttalerett i saker som vedkjem aktivt stølsbruk. Etter 
fjellstyret sitt syn prøver Statskog likevel å avgrense 
bruksrettane knytt til stølsbruk, dette er særleg markert 
etter Statskog sitt lokalkontor på Fagernes vart lagt ned. 
Fjellstyret oppfattar Statskog sin praksis som forsøk på 
overstyring av fjellstyret og mistillit til fjellstyret sitt 
arbeid. Adm.dir. i Statskog har klargjort at Statskog 
ikkje skal drive med dobbel saksbehandling på 
ansvarsområdet til fjellstyret. Fjellstyret har registert at 
dette ikkje blir fylgt i saker Statskog skal gi uttale til. 
Dette er ein praksis fjellstyret ikkje aksepterar og dette  
må endrast.  
 
Det er spesielt i byggsaker at problemet har vorte synleggjort. Det har vore fleire unødvendige 
klagesaker over fjellstyrevedtak. Statskog har fremma klagesaker for å få avklara kor langt 

bruksretten går og kor langt fjellstyret si skjønnsvurdering skal kunne gå. Dette er ikkje 
Statskog si rolle ut frå lovverket.  Statens landbruksforvaltning (SLF) er klageorgan over 
fjellstyrevedtak i slike saker. SLF har stadfesta alle fjellstyrevedtaka som er påklaga, men 
fyrst etter at ein omfattande saksbehandling. Dette er bortkasta ressursar både for 
stølsbrukarane, Statskog, SLF og fjellstyret.  
 
Stølar som ikkje har vore ”i bruk” fell i det fri etter 20 år, jf. § 22 i fjellova. Statskog og SLF 
har frå 2011 begynt å tolke dette svært restriktivt. Dette er alvorleg for stølsbruket i Vestre 
Slidre. Stølsbruk er meir enn mjølkeproduksjon og husdyrhald. Mykje av areala i fjellet blir 
halden i hevd ved fôrproduksjon. Etter prinsippvedtak i SLF i 2011 kan stølar berre haldast   
”i bruk” når det blir drive husdyrhald på garden. Samstundes aksepterar ikkje Statskog at 
allmenningsretten følgjer bruket ved bortleige av garden, dvs at stølen ikkje er ”i bruk”. 
Resultatet av slik lovtolking kan på sikt føre til at mange stølar fell i det fri og areala må 
leggjast ut. Fjellstyret er etter lovverket pålagt å kontroller om stølar  er i bruk og ev. gjera 
vedtak om leggja dei i det fri. Resultatet blir mindre bruk av areala i fjellet, fleire stølar blir 
lagt i det fri, dårlegare grunnlag for å landbruksdrift og fattigare kulturlandskap. Kartlegging 
av stølar som ikkje er i bruk er uaktuelt å gjera før det er klart definert når støl er i bruk etter 
fjellova.  
 
SLF og Statskog sin praksis er ikkje i samsvar med nasjonale føringar for landbruket, seinast i 
stortingsmelding om landbruket frå 2011 og i SLF sin eigen rettleiar til kommunane, i 
rettleiaren er det tre hovudelement som er viktige; ta vare på produksjonsareal, legge til rette 
for ulike former for landbruksdrift og landbrukets kulturlandskap. Siktemålet for endring av 
stølsforskrift i 2007/2009 var å stimulere til auka bruk av stølsområda ved m.a. å utvide 
stølsomgrepet. Fjellstyret meiner at Statskog og SLF sin tolkingar  er ikkje i samsvar med 
fjellov og forskrift.  
 
Statsallmenningane i Øystre og Vestre Slidre er dei statsallmenningar her i landet som har 
mest aktiv stølsdrift, stølskulturen er levande og er viktig for bygdene. Stølsdrifta var også eitt 
av hovudelementa for etablering av Valdre natur- og kulturpark. Bevaring av det spesielle 
støls- og kulturlandskapet er eit nasjonalt ansvar og det blir brukt store verdiar frå 
styresmaktene for å ta vare på dette. Staten v/SLF og Statskog skal ikkje motarbeide sentrale 
landbrukspolitiske mål. Det blir prioritert arbeidsfelt for fjellstyret å arbeide vidare med å 
sikre bruksrettane for landbruksnæringa.  
 
Fjellstyret har i løpet av året vore i møte i landbruks- og matdepartementet (LMD) for å drøfte 
utfordringar kring stølsbruket i statsallmenningen. LMD, med m.a. statssekretær Harald 
Buttedahl, og Norges fjellstyresamband (NFS) har vore på befaring i Vestre Slidre 
statsallmenning for å drøfte 
stølsproblematikk og sjå på konkrete 
saker. Politisk nivå i LMD har bedt 
SLF om å få dei aktuelle sakene frå 
Vestre Slidre til gjennomgang for å 
vurdere om SLF har tolka 
stølsforskrift rett. LMD har i stadfesta 
at fjellstyret si tolking er rett og 
statsråden seier til pressa at SLF og 
Statskog si tolking er ”helt forgæli”. 
Stølsforskrift skal med bakgrunn i 
dette endrast og vil bli sendt på 
høyring i løpet av 2013.  
            

LMD v/statsekretær Buttedal, fjellstyreleiar Strand  og NFS v/leiar  Lillemark 
i samband med befaring i statsallmenningen  

Tomtefeste 
Kommunale planer 
Kommunen godkjente i 2011 reguleringsplan for Vaset 
alpinområde. Planen inneber ein fortetting av eksisterande 
hyttefelt med 37 nye tomter til fritidsbustadar, 20 daa til 
fritidsleilegheiter og eit kombinert felt på 11 daa. I planen er det 
justering av heistrase, samt nye trasear/nedfartar. Statskog 
arbeider med avklare kven som skal få rett til å bygge ut området. 
 

Statskog la i 2010 fram utkast til nye reguleringsplanar for nytt 
sentrumsområde. Planen vart godkjent av kommunen i 2012.  
 
Hyttefester  
Samla er det 591 stk hyttefester, 92 naustfester og 1 garasje i 
allmenningen. Halvparten av hyttefesta ligg i hyttefelt og 
halvparten er gamle hyttefester som ligg spreidd på stølslaga.  
 
Bustadfester  
Samla er det 12 fester for bustadar i allmenningen. Det er avsett ei nytt område i 
kommunedelplan for Vaset til bustadføremål, men området er ikkje teke i bruk. Eitt feste for 
bustad er i 2012 godkjent løyst inn.  
 
Næringsfester m.m.  
I statsallmenningen er det 22 stk fester for reiseliv- og andre næringsbedrifter, 13 fester for 
idretts- og friluftsanlegg, 9 fester for renovasjon/kraft- og telenett, 13 fester for masseuttak og 
18 diverse fester.  
 
Festeinntekter 
Statskog gjorde i 2010 vedtak om at festeavgiftene på fritidsbustad ikkje skal regulerast etter 
marknadsnivå, men etter konsumprisindeks. Dette skal skje med tilbakeverkande kraft frå 
2002. Dette betyr at ein stor del av festeavgiftene blir redusert. Det er bestemt at 
tilbakebetaling for åra 2004-2010 ikkje blir belasta fjellstyra direkte, men tilbakebetaling går 
over Grunneigarfondet.   
 

Festeavgift for hytter og hotell blir delt 50/50 mellom fjellstyret og Grunneigarfondet. Som 
følgje av reduserte festeavgifter gjekk festeinntektene ned med ca 30 % i 2010. Festeavgifter 
gav fjellstyret ei inntekt på kr 818.021 (2011: 856 831). Bakgrunn for nedgang i festeavgift 
frå 2011 til 2012 er at det er uteståande festeavgift for 2012. 
 

 . 

Leilegheitsbygg på Vaset med skiheisen i bakgrunn 

Fiske  
 
Sal av fiskekort 
Det vart selt  stk 1019 (2010: 1189). fiskekort samla for innan- og utanbygdsbuande Kortsalet 
gav ei bruttoinntekt på kr 204.620 (2011: 170.066 ). Kortsalget har gått ned dei siste 3 åra, 
men inntektene i 2012 har auka grunna prisauke. Til diverse fiskekulturarbeid har fjellstyret 
brukt kr 124.851 (2011:kr 101.866), i tillegg kjem fjelloppsynet sitt arbeid.  
 
Sal av kort fordelt på korttypar: 
 

 

Innanbygds Utanbygds 

Enkeltkort Familiekort Enkeltkort Familiekort 

1-d 3-d veke år 1-d 3-d Veke År 1-d 3-d Veke år 1-d 3-d veke År 
7 4 3 76 1 1  20 368 162 35 128 61 41 19 93 

Fiskekort blir selt via SMS på mobiltelefon (46 %), på internett via www.inatur.no (ca 2 %), 
og på butikkar o.l. (52 %). 
 
Stamfiske/fiskeutsetting 
Fjellstyret har i mange år drive stamfiske i Grønsenn og Mosvatnet for 
levering av rogn til fjellstyra sitt settefiskanlegg FOSA. Etter at FOSA 
har sikra større leveringsavtale, er det behov for meir rogn. I 2012 
leverte fjellstyret 12,8 liter rogn til FOSA.  
 

Fjellstyret har sett ut 1000 stk 2-årig settefiske i Sørre og Midtre 
Syndin. I Buaråne var det satt ut 50-fleirårig settefisk. I dei andre 
mindre vatna vart det sett ut 1-årig fisk og dette gjeld Svulttjern 
(500stk), Grønsenn (800stk), Nestisvatn (600stk), Skardtjern (200stk), 
Langebergtjern (100stk), Kringletjern (100stk), Bjødnhøvdtjern 
(100stk) og Lomtjern (100stk). I Storfjorden vart det som vanleg sett 
ut 10.000 toårig settefisk, halvparten blir som eit forsøksprosjekt sett 
ut om vinteren.  
                            Skulen er med på fiskeutsetting
  

Registreringar 
I samarbeid med fiskarane blir det gjort registreringar og anna kulturarbeid. Ein får på dette 
viset ein meir kontinuerleg overvaking av vatna og eit sikrare grunnlag å vurdera 
kultiveringstiltak på. Dette er kostnadssparande og styrkjer kontakten mellom forvaltninga og 
brukarane av vatna. Fjellstyret får inn fiskrapportar for dei fleste vatn, og vi fekk inn 
skjellprøver frå 8 vatn, S. Syndin, M. Syndin, Storfjorden, Rensenn, Nestisvatnet, Mosvatnet, 

Lomtjern og Grønsenn. Dette er ei positiv auke og vi oppfordrar alle til å fortsette med å 
samle inn skjellprøvar. Takk for godt fiskearbeid!! 
 
Tolking av data 
Det er mange forskjellige fiskarar som tek skjellprøver. Nokon har mykje erfaring med dette 
og andre har kanskje gjort dette for fyrste gong. Dermed kan sjølve metoden for utfylling av 
skjellkonvolutt/disseksjon av fisk vera ei feilkilde. Statistisk er antalet prøver frå det enkelte 
vatn lite, men ein får ein peikepinn når det gjeld lengd ved ulik alder og årleg vekstlengde. 
Det kan sjå ut som at det er ei auke når det gjeld parasittar i enkelte vatn, og her er det viktig å 
fylgje med å ta fleire prøver. Det vil også vera viktig å informere fiskarane om korleis dei best 
mogleg skal fylle ut skjellkonvoluttane. 
 
Samlestatistikk garn og oterfiske i Vestre Slidre statsallmenning 2012. 
  

 
GARN 

  

 
OTER 

 Maskev. Antall Fisk/ Snitt Antall Fisk/ Snitt 

Vatn mm garn fisk kg garnn. fisk,kg Timar fisk kg time 
fisk, 
kg 

S.Syndin 35 158 96 51,215 0,6 0,53 19,5 35 14,6 1,80 0,410 
M.Syndin 35 38 18 10,750 0,47 0,6 67 60 39,480 0,89 0,658 
Storfjorden 35 539 387 171,289 0,71 0,44 24,5 60 25,900 2,44 0,431 
Rensenn 35 119 83 37,000 0,70 0,44 20 70 14,050 3,50 0,200 
Mosvatn 35 35 33 18,900 0,94 0,57 12,5 24 11,800 1,92 0,491 
Nestisvatn 35 11 6 3,160 0,54 0,52 3 15 6,400 5,00 0,426 
Grønsenn 35 70 68 28,500 0,97 0,41 30 61 30,720 2,03 0,503 
Matkista 35                     
Svult 35           1         
Køltjednet 35 4 3 1,400 0,75 0,460           
Skruvletjedn 35                     
Strøstjedn 35 4 3 2,000 0,75 0,66           
Kringeltjedn 35                     
                        
Sum 35 978 697 324,214 6,43 4,63 177,5 325 142,950 17,58 3,119 

 
Statusoversikt for fiskevatna 
 

Ut frå fangstrapportane har ein satt opp følgjande fangstoversikt:  
 

Gjennomsnittvekt på garnfanga aure 

0 0,2 0,4 0,6 0,8

S.Syndin

M. Syndin

Rensenn

Mosvatnet

Nestisvatnet

Grønsenn

  

Aure pr garnatt

0 0,5 1 1,5

S. Syndin

M. Syndin

Storfjorden

Mosvatnet

Nestisvatnet

Grønsenn

2012

1994-2012

Samleoversikt for vatna i statsallmenningen: 

 

 Vatn 
2012 

Antal 
utsett aure 

Status for auren  % merka 
aure i 
fangsten 

Aktuelle tiltak 
framover 

1 Rensenn  
12 prøver 

Naturleg  
rekruttering 

Middels vekst,  litt mager fisk. 
Gode gyte- og oppveksttilhøve. 
k-faktor opp mot 1. 
 

0  Dårlig resultat av 
stamfiskeforsøk 2010.  
Uttaket av fisk bør 
aukast.  Fylgje med på 
utviklinga av parasittar. 

2 Grønsenn 
6 prøver 

600 1-årig 
Grønsenn 

Særs god vekst  og fin aure. 0 Fylgje opp gytebekkane. 
Fylgje med på utviklinga 
av parasittar. 

3 Nestisvatn  
15 prøver 

300 1- årig 
Grønsenn 

Særs god  vekst. Framleis tynn 
bestand.  

0 Få inn fleire fiskeprøver.  
Fylgje med på utviklinga 
av parasittar. Sette ut 
meir fisk her da 14 av 15 
fanga fisk var merka. 

4 Midtre 
Syndin 
11 prøver 

800 2-årig 
Grønsenn 

Særs god og uthaldande vekst . 
Litt tynn bestand men ein del 
stor aure. 

46 Registrere yngel i 
bekkane. 

5 Sørre Syndin 
24 prøver 

600 2- årig 
Grønsenn 

God og uthaldande vekst. Tynn 
bestand men ein del stor aure. 
Høg k- faktor. 

62,5 Fylgje med på 
rekrutteringa. 

6 Storfjorden 
60 prøver 

10 000 2-
årig 

God vekst. Høg k-faktor. 
Prøvefiske utført av FMO i 2009. 
God naturleg rekruttering. 

32 Halde fram med 
registrering av merka 
aure i fangstane. 

7 Mosvatn 
16 prøver 

Naturleg 
rekruttering 

God vekst. K- faktor rundt 1.  11 Ta fleire prøver og 
fylgje med på parasittar. 

8 Matkista og 
Halvorstølstj 
0 prøver 

Naturleg 
rekruttering 

Middels vekst. Auren må kjempe 
hardt for plassen sin i desse 
tjerna. Stabil aurebestand, 
middels kvalitet. Rapportar om 
ein del stor abbor. 

 Få inn prøver. Ikkje 
fiske hardt på abbor i 
Matkista. 

9 Strøstjern 
0prøver 

100 2-årig Tett abborbestand gjev auren 
harde vilkår, middels vekst 

 Fiske hardt på abbor. 
Samle inn prøver frå 
aure. 

10 Svult 
0 prøver 

100 1- årig 
Grønsenn 

God vekst på auren  God 
bestand.  
  

 Stabilisere bestand. 
Tiltak i gytebekk. 

11 Skardstjern  
0 prøver 

50 1-årig Tynn bestand eit par år, 
bestanden er  i ferd med å ta seg 
opp. 

 Ørekytefangst. 
Få inn prøver frå aure. 

12 Skruvletjern 
0 prøver 

Naturleg 
rekruttering 

Middels god vekst, god bestand.  Få inn fleire prøver frå 
aure. 

13 Kringeltjern 
0 prøver 

100 1- årig Mykje ørekyte som har kome dei 
siste åra. 

 Halde vatnet reint for 
ørekyte.  

14 Bjødnhøvdtj 
0 prøver 

100  1- årig I 2005 er dei eldste fiskane 5 år. 
Det er på tide å ta dei opp. 

 Halde vatnet reint for 
ørekyte. 
Få inn fiskeprøver. 

15 Langebergtj. 
0 prøver 

100  1- årig Svært god vekst. Auren har no 
nådd høveleg storleik. 

 Få inn fiskeprøver. 

16 Lomtjern 
2 prøver 

100  1- årig Fiskerapportar tydar på tynn 
bestand. 

 Få inn prøver frå aure. 
Betre gytetilhøva. 

Kart over fiskevatn i tabell på side 10 
 

1 Rensenn  9 Strøstjern 
2 Grønsenn  10 Svult 
3 Nestisvatn  11 Skardstjern 
4 Midtre Syndin  12 Skruvletjern 
5 Sørre Syndin  13 Kringeltjern 
6 Storfjorden  14 Bjødnhøvdtj 
7 Mosvatn  15 Langebergtj 
8 Matkista og Halvorstølstj  16 Lomtjern 

Diagram for vekst pr år 
Diagram som syner lengd ved ulik alder(raud) og årleg vekstlengde(blå). 
 

 
 
 
 
 

S. Syndin: 24 skjellprøver. Fiskane var 
raude i kjøtet, 18 stk var merka.  

Nestisvatnet: 15 skjellprøver. Fiskane var 
raude i kjøtet, 14 stk var merka. Det vart 
påvist parasittar på 14 av 15 fiskar. 

M. Syndin: 11 skjellprøver. Fiskane var 
raude i kjøtet, 5 stk var merka. 

Mosvatnet: 16 skjellprøver. Fiskane var 
raude i kjøtet, ingen var merka. Det vart 
påvist parasittar på 13 av 16 fiskar. 

Storfjorden: 60 skjellprøver. Fiskane var 
raude i kjøtet, 7 stk var merka. 

Lomtjern: 2 skjellprøver. Fiskane var raud 
og kvit i kjøtet. Ingen av fiskane var 
merka. 

Rensenn: 12 skjellprøver. Fiskane var 
raude og lett raude i kjøtet. Det vart påvist 
parasittar på 7 av 12 fiskar. 

Grønsenn: 6 skjellprøver. Fisken var raud 
i kjøtet, 1 stk var merka. Det var påvist 
parasittar i 5 av 6 fiskar.   

Småviltjakt 
 
Forvaltning   
 

Fugl:  
Fjellstyret er bevisste på at jakt i stor grad kjem i tillegg til naturleg 
tap i småviltbestandane. Med bakgrunn i dette er det viktig med ei 
langsiktig forvaltning. Kunnskap om ressursane er basis for 
jaktreglane. Fjellstyret vedtok å frede rypa, både li- og fjellrype, i 
2012 pga av svak bestand. Jaktpresset er tidlegare redusert gjennom 
færre kort, dagskvote og redusert jakttid. For å gi jegerane eit tilbod, 
vart det lagt til rette for jakt på anna type vilt og trening med 
fuglehund, m.a. jakt på smårovvilt.  
 
Taksering: 
I 2009 tok fjellstyret i bruk linjetaksering etter Distance sampling metoden(avstandsmetoden). 
Takseringa skjer ved at mannskapane, minimum 2 mann saman med ståande fuglehund, går 
forhandsbestemte linjer i terrenget. Desse linjene vert fylgt med GPS. Oppflukter blir 
registrert og andre detaljer blir også journalført. Alle registreringar blir lagt inn  i eit   
dataprogram som bereknar bestandsstorleik og kjuklingproduksjon. Vi har vore ein del av 
Rypeforvaltningsprosjektet 2006-2011. 
 
Vestre Slidre jeger- og fiskarlag saman med andre jegerar i kommunen står for den praktiske 
gjennomføringa i felt, etter opplegg av, og i samarbeid med fjelloppsynet.  
 
Takseringsresultat: 
 

År 
Ant. 
linjer 

Ant.       
meter 

Ant. 
obs. 

Ant. 
ryper 

Ryper/obs 
Ryper/km2  

90% sikkerheit      

Ant kylling/høne 

2009 22 68 650 31 96 3,1 7(4-13)  1,8 

2010 19 64 265 18 81 4,5 8(5-14) 3,6 

2011 23 74 663 26 92 3,5 5(4-7) 1,9 

2012 22 71 755 21 56 2,6 3(2-5) 2,5 

Takseringsforholda har variert mellom varme dagar med strålande sol, og andre dagar med 
tidvis mykje regn. Det er registrert fleire vaksne fuglar utan kjuklingar,  og dei få kjuklingane 
som er observert er små.  

For å holde ein konstant vaksenbestand må vi ha 2,5 kjuklingar pr rypepar i august. Dette 
omtalast som ei nedre grense for jaktbart overskot. Fleire kjuklingar vil gje ein aukande 
bestand, færre minkande bestand. Takseringa  gjer eit godt grunnlag for vidare 
småviltforvaltning og ein får ein peikepinn på kva tiltak som må settast i verk for å hindre for 
stor avskytning.  
 
I 2012 var kjuklingproduksjon, berekna ut frå taksering, på 2,5 kjuklingar pr vaksne rypepar. 
Dette er grensa for å kunne jakte utan å redusere bestanden. Sidan det var ein svak bestand 
etter fleire år med dårleg kjuklingproduksjon, var det likevel lite fugl.  
 
Jaktkortsalg 
Jaktkortsalet gav ei inntekt på kr 99.355 (2011: kr 264.780). Nedgang i inntektene for 
småviltjakt kjem av at det er innført sterke restriksjonar på jakta pga av lite fugl, m.a. vart all 
rypejakt stoppa. Fjellstyret har dei siste åra redusert jakta i fleire etappar og inntektene er no 
berre 25 % av inntekta i 2007.   

Kortsalget fordelar seg slik:  
 

Kort for  Jakttid Stk. kort Stk. kort Stk. kort Stk. kort 

15.09-19.09 8 orrfugljakt 
u/hund 20.09-24.09 3 

11 

15.09-19.09 18 orrfugljakt 
m/hund og 
treningskort 20.09-24.09 10 

28 

05.10-11.10 12 
05.10-14.10 7 

UB * 

harejakt 
m/hund 

15.10-14.12 17 
36 

75 

småviltjakt 
u/hund 

15.09-14.12 6 
IB * 

småviltjakt 
m/hund 

15.09-14.12 9 
15 15 

rovvilt m.m. 01.01-31.12 15 
and/ringdue 21.08-14.09 2 

UB / IB 
* 

treningskort 15.09-24.09 6 
23 23 

107 

*  UB: utanbygdsbuande   IB: innanbygdsbuande 

 
Jaktstatistikk 
Ut frå rapportane har ein berekna total felling til 8 orrfugl, 1 storfugl og 18 harar. (2011: 37 
ryper, 10 orrfugl og 28 harar). Felling mellom innanbygdsbuande, fritt og regulert kortsalt for 
utanbygdsbuande fordelar seg slik: 
 

Innanbygdsbuande 2012: Det er innlevert 7 rapportar frå jakt 
på orrfugl og treningskort for hund. Det er innlevert 2 
jaktrapportar frå harejakta og det er felt 2 harar. 
 

Utanbygdsbuande 2012(fritt kortsalg kun for harejakt): Det er 
innlevert 7 jaktrapportar og det er felt 1 hare.  
 

Utanbygdsbuande 2012(regulert kortsalg): Ut frå innleverte 
rapportar er det felt 8 orrfugl, 1 storfugl og 15 harar. 

 
 
 
 
 
 
 

Felt vilt: Rype Orrfugl Hare 
2008 501 63 20 
2009 250 49 16 
2010 215 33 32 
2011 36 10 28 
2012 0 8 18 

Fuglejakt

0

0,2

0,4

0,6

0,8

1

1,2

1,4

1
99

2

1
99

3

1
99

4

199
5

19
96

19
97

19
98

1
999

2
00

0

2
00

1

200
2

20
03

20
04

20
05

20
06

2
007

2
00

8

2
00

9

201
0

20
11

20
12

fel t ryper pr. dag utanbygds reg. periode felt ryper pr. dag innanbygds

 
 
Hare: 
Samanlikna med 80-talet har bestanden hatt den same nedgangen som rype. Ein har ikkje 
endra forvaltninga vesentleg dei siste åra, men interessa for å få tildelt jaktkort har gått sterkt 
ned dei siste 10 åra. Jaktpresset er på denne måten redusert, utan at ein har behøvd å setja i 
verk spesielle tiltak.  
 
 

Statistikk, harejakt: 

Harejakt

Elgjakt 
 
Administrasjon 
Søknad om elgjakt og trekking av jaktfelta skjer via internett på Inatur, nettportalen som bl.a. 
Norges fjellstyresamband er medeigar i. Kontraktsarbeid og fakturering blir gjort av 
fjellstyret. Allmenningen er delt i 5 jaktfelt og blir leig ut på 4-års kontraktar. Elgjakta gav ei 
inntekt på kr 188.624 (2011: kr 249.225). Til fråtrekk frå inntekt kjem fellings-avgifter og 
administrasjonsavgift til NFS.  
 
Jaktstatistikk for elgjakt i statsallmenningen 
Det vart til saman skote 16 elg i allmenningen, 4 kalv, 4 ungdyr, 6 kyr og 2 uksar. Grunnkvota 
var på 28 dyr, og tildelte dyr fordelar seg slik: 10 kalv, 6 ungdyr, 6 vaksne koller og 6 vaksne 
uksar.   

felt elg fordelt på kjønns- og aldersgrupper

Elgtrekk 
Fjellstyret kjøpte i 2001 inn elgtrekk for å redusere slitasje 
på terreng, samstundes gjer dette elgjegerane eit godt tilbod 
for framkjøring av elg. Ordninga blir finansiert gjennom 
betaling for bruk. Utleige av elgtrekken gav ei inntekt på kr 
600 (2011: kr 1.760).  
 
Driftsplanarbeidet  
Alle grunneigarlaga i kommunen har frå 1997 samarbeidd 
om driftsplan. Gjennom arbeidet med driftsplan har ein 
gjort mange nyttige erfaringar slik at ein har betre 
kunnskap til å forvalte elgstamma i framtida. Også hjort og 
rådyr er med i driftsplan slik at det omfattar alt hjortevilt. 
 
Elgstamma var i sterk vekst før ein starta med driftsplanarbeidet og ein hadde som mål å 
redusere veksten i stamma. To år med rekordkvoter stoppa veksten og avskytinga har vore 
meir stabil etter dette. Taksering av elgbeita i 2005 synte at vinterbeitene i kommunen var 
hardt belasta og det var nødvendig å redusere bestanden meir. Tilbakemeldingane frå 
elgjegerane er klare på at bestanden no er kraftig redusert. Elgjegerane i allmenningen har 
spesielt det siste året hatt vanskar med å felle tildelt kvote. Skjema ”sett elg” viser at stamma 
er redusert og fjellstyret er innstilt på at avskytinga må reduserast.  
 
Tildelt totalkvote for heile kommunen var 135 dyr, med ei grunnkvote på 112 dyr. Totalt vart 
det felt 91 elg og 19 hjort. 
 
Valhall 
Vestre Slidre driftsplanlag for hjortevilt er med i ValHall. Dette er eit regionsamarbeidet for 
elgforvaltning mellom 8 kommunar som ut frå dagens kunnskap dannar ein naturleg region 
for elgen. Det er fire kommunar frå Hallingdal; Flå, Nes, Gol og Hemsedal og fire kommunar 
frå Valdres; Sør-Aurdal, Nord-Aurdal, Vestre Slidre og Vang. 
 
Det blir arrangert felles møter og felles gjennomgang av innsamla materiale med tilråding om 
avskytingsstrategi, men det er ikkje noko forpliktande samarbeid. 

Hjortejakt 
Statsallmenningen hadde kvote på eitt dyr. Det vart ikkje felt dyr. 
 
 

Rådyrjakt 
Kortsalet er administrert gjennom Vestre Slidre jeger- og fiskarlag. Det vart selt 4 rådyrkort 
og ingen dyr vart felt. Kortsalet gav ei inntekt på kr 800 (2011: kr 1.000).  
 
 

Jaktprøver 
Det vart arrangert 1 jakthundtrening i 2011 og gav ei inntekt på kr 630 (2011: kr 3.850). 
 
 

Informasjon - tiltak for friluftsliv 
Informasjon og tilrettelegging er eit prioritert arbeidsfelt for fjellstyret. 
 
Tilrettelegging for friluftslivet 
På tilrettelegging for friluftslivet har fjellstyret brukt kr 132.212 (2011: kr 22.568). 
Størstedelen av utgiftene er arbeid til sikring mot utvasking ved Haugvørpe.  
 
Oversikt over tiltak i statsallmenningen:  
Informasjonstavler: 12 stk 
Skilt: 85 stk 
Rastebord: 29 stk  
Doar: 12 stk 
Parkeringsplassar: 11 stk  
Open bu: 1 stk 
Gapahuk: 1 stk 
Båt til fri bruk: 1 stk   
 
Informasjon 
Fjellstyret har internettsider (www.vestre-slidre-fjellstyre.no) med informasjon om jakt, fiske 
og anna orientering om allmenningen. Frå 2003 er fjellstyrevedtak, årsmelding og offentleg 
ettersyn tilgjengeleg her. Internett har etter kvart vorte ei viktig informasjonskjelde og 
fjellstyret vil arbeide vidare for å betre sidene.  
 
Fjellstyrt har laga til ein versjon av turkartet som er lagt ut på nettsida til fjellstyret.  
 
Inatur - internettportal 
Internettportalen www.inatur.no er eit felles satsingsområde for Norges 
Skogeierforbund, Norges jeger- og fiskerforbund, Statskog og Norges 
fjellstyresamband. På portalen skal du kunne få informasjon og kjøpe 
tenester innan jakt, fiske, hytteutleige og kart. Fjellstyret tilbyr jakt- og 
fiskekort på internett frå Inatur. Søknad og tildeling av elgjakt går også 
gjennom Inatur.  
 
Turkart 
Sal av kartet gav ei inntekt på kr 14.603 (2011: 13.680).  
 
 
 

 18

http://www.inatur.no/�
http://www.vestre-slidre-fjellstyre.no/
http://www.inatur.no/


Årsmelding Vestre Slidre fjellstyre 2012 

Rekruttering til friluftsliv 
 

Fjellstyret har samarbeidd med kommunen om tiltaket ”Turmål” ved praktisk arbeid og 
dekning av kostnader. Dette er 10 turmål i forskjellige delar av kommunen og deltakarane blir 
premiert med ein keramikkopp.  
 
Arbeidet med rekruttering av ungdomar til jakt, fiske 
og friluftsliv i samarbeid med skulen og jeger- og 
fiskarlaget er ført vidare med  mellom anna isfiskedag i 
mars for 5. klassane og fiskedag i juni ved Buaråne for 
6. klassane. Saman med jeger- og fiskarlaget er det 
arrangert ein familiefiskedag ved Buaråne i juli. 
Samarbeidsgruppa har ein 30-manns lavo, båt, 
fiskeutstyr, turutstyr m.m. Dette utstyret blir brukt i 
ulike samanhengar på skulen og andre arrangement. 
Fjellstyret dekkar som tidlegare kostnadane til 
jegerprøven og gir fiskekort og jaktkort for ungdom 
tom 20 år, men det vart ikkje arrangert kurs for jegerprøve         Frå fiskedag for 6. klasse ved Buaråne 
i 2012. 
 

 

Motorisert ferdsel i utmark 
Ulovleg bruk av snøskuter varierar over tid og hovudinntrykket er no at det er mindre ulovleg 
kjøring i statsallmenningen. Erfaring syner likevel at ein del miljø er tøffare og politiet tilrår 
fjelloppsynet å vera varsam med å drive slikt oppsyn åleine.  
 
Fjellstyret har vore misfornøgd med at påtalemyndigheit ikkje har fylgt opp anmeldelsar om 
ulovleg kjøring og både kommunen og fjellstyret følgt opp dette. Dette har betra seg dei siste 
åra.  
 

Etter tiltak frå regionalt oppsynsutval har fjellstyret har vedteke å stille fjelloppsynet til 
disposisjon for snøskuterkontroll over kommunegrensene i samarbeid mellom politi, SNO og 
fjelloppsynet. Det er ikkje gjennomført fellesaksjon siste år.  
 

 
Skuteroppsyn ved Syndin 

Tilskot  
Tilskot frå fjellstyret 
Fjellstyret har gjeve kr 170.131 i tilskot (2011: kr 88.902).  

Tilskot er fordelt slik:  

Straum/aggregat 41.700

Stølspost 11.250

Film om stølsbruk 19.000

Vasetløypene/idrettslaget 100.000

Sum tilskot 171.950

Oversikt over tilskot og andre tiltak:  
 

Tilskot    kr   171.950 
Fiskekulturarbeid  kr   124.850 
Tiltak for friluftsliv  kr   132.212 
Sum tiltak og tilskot            kr   429.012 

Det er tilbakeført kr 1 819,50 i unytta tilskot og i rekneskapet  
er sum tilskot kr 170.131. 
 

I samarbeid med Vestre Slidre kommune har fjellstyret innført tilskot til framføring av straum 
og innkjøp av aggregat til stølar med mjølkeproduksjon. Stølbrukarar som bind seg til 
mjølkeproduksjon på stølen i 5 år får 30 % tilskot, avgrensa til kr 50.000. Denne 
tilskotsordninga vil til ein viss grad binde opp kva andre tiltak fjellstyret kan støtte.  
 
Grunneigarfondet  
Festeinntektene frå statsallmenningen blir delt likt mellom Grunneigarfondet og fjellstyret. 
Privatpersonar, kommunar, organisasjonar og andre kan søkje om tilskot eller lån til tiltak i 
allmenningane eller som utnyttar resursar frå allmenningane. Statskog administrerar bruken 
av fondet.  
 
Med bakgrunn i Statskog sitt vedtak om reversering av festeavgift og tilbakebetaling av 
tidlegare innkravd festeavgift, er økonomien i fondet dårleg. Statskog har opplyst at det vil gå 
fleire år før det kan gjevast tilskot frå fondet. Etter fjellstyret sitt syn er dette ikkje i samsvar 
med fjellova og det må til ei vesentleg endring i administrasjon av fondet.  Fjellstyret har vore 
representert i utval som har sett på statsallmenningsøkonomien, der hovudvekt var lagt vekt 
på bruk av grunneigarfondet. Utvalet var samde om at økonomien i statsallmenningane bør 
styrkast. Det er tilrådd auka løyving til refusjon for oppsyn og at Statskog sine oppgåver som 
myndigheit i statsallmenning igjen bør finansierast over statsbudsjettet. Ein er også einige om 
at det bør innførast ei fordeling mellom Grunneigarfondet og fjellkassene av alle 
grunneigarinntekter i statsallmenningane, ikkje berre festeinntekter frå hytter og hotell. På 
dette området er partane framleis i prosess og ein har så langt ikkje kome fram til ein felles 
modell. Statskog og Noregs fjellstyrsamband har i felles brev til Landbruks- og 
matdepartementet (LMD) tilrådd tiltak for å styrke statsallmenningsøkonomien. LMD har så 
langt ikkje trekt konklusjonar i saka.  
 
 

Økonomi 
Generelt 
Fjellstyret er eit frittståande organ både økonomiske og administrativt. Alle inntekter frå jakt 
og fiske i allmenningen går direkte til fjellstyret. Festeinntektene frå hytter/hotell blir delt likt 
mellom fjellstyret og Grunneigarfondet (administrert av Statskog). Fjellstyret får dessutan 
refundert halvparten av utgiftene til godkjent oppsynsordning direkte frå staten.  
 
Resultat 
Rekneskapet syner inntekt på kr 1.814.438 (2011: kr 2.041.958) og utgift på kr 2.149.835 
(2011: kr 1.778.230). Dette gir eit underskot på kr 335.397 (2011: overskot kr 350.382). 
Resultatet viser eit klart dårlegare resultat samanlikna mot dei siste åra. Inntektene har gått 
ned og utgiftene har auka. Samla har inntektene gått ned tilsvarande årets underskot. Spesielt 

nedgang i inntekter frå elgjakt og småviltjakt er store. Inntektene frå småviljakta har gått ned 
med over kr 330.000 sidan 2009. Vi kan ikkje vente at desse inntektene går opp vesentleg dei 
fyrste åra. Fjellstyret har også brukt vesentleg meir til tilrettelegging for friluftsliv og gjeve 
meir i tilskot til ulike tiltak. Utgiftene til lønn har også auka og spesielt utgifter til pensjon har 
auka betydeleg. 
 
Fjellstyret har frå 2010 fått reduksjon i inntektene frå fester pga nedregulering av festeavgift. 
Festeinntekter blir i framtida regulert i samsvar med KPI (konsumprisindeks) og prisrammer 
på jakt og fiske blir også regulert etter KPI.  Ein stor del av fjellstyret sine utgifter er 
lønnskostnader og lønnsutvikling er større enn KPI. Refusjon til oppsynsutgifter frå staten 
aukar langt mindre enn KPI. Dette gjer at inntektsgrunnlaget til fjellstyret i realiteten på sikt 
blir redusert, men dette kan delvis vegast opp av det blir nye festetomter på Vaset ved 
fortetting i Vaset alpinområde og ved eventuelle nye etableringar i sentrumsområdet. 
Fjellstyret har derfor ikkje lengre same handlingsrom for å setja i verk tiltak eller å gi tilskot 
til ulike tiltak. 
 

Inntekter og utgifter frå 1980 (beløp x 1000 kr):

Inntekter Utgifter

Det spesielt store overskotet i 2007 og 2008 kom pga av innløysing av hyttefester. 

 
 
 
Eigenkapital 
Eigenkapitalen er den 31.12 kr 4.100.447 (2011: kr 4.435.844) inkludert anleggmidlar på kr 
312.356 (2011: kr 316.794) og festefond kr 1.058.134. Disponibel eigenkapital er kr 
2.729.957 (2011: kr 3.060.916  ). 
 
Eigenkapitalen var så låg nokre år at vi måtte låne for å drive gjennom året, men fjellstyret har  
dei siste 10 åra bygd opp eigenkapitalen til eit akseptabelt nivå. Ikkje all eigekapital er 
disponibel då ein stor del av eigekapitalen er bunden opp i festefond og bygningar. Disponibel 
eigekapital bør ikkje gå under normal årsomsetning.  

Eigekapital frå 1980 (beløp x 1000 kr):

Slidre den 17.4.2013 
 
 
 

 
Kjell Strand    Ragnhild Sundheim  Knut Kjøs Egge 
fjellstyreleiar   nestleiar   styremedlem 
 
 
 
 
 
Torill Trøen   Åshild Reien    Harald Ranum 
styremedlem   styremedlem   dagleg leiar 

 
 
 
 
Vedlegg:  Resultatrekneskap  

Balanse  
Revisjonsmelding 

Revisjonsmelding 

Rensenn 

 
 
 
 
 
 
 
 
 
 

Vestre Slidre fjellstyre 
Postadresse: Slidrevegen 20, 2966 Slidre 
Telefon kontor: 61345088/61345089 
Telefon mobil: 95704838/97785915 
E-post: vestre.slidre@fjellstyra.no  
Internett: http://www.vestre-slidre-fjellstyre.no/ 

http://www.vestre-slidre-fjellstyre.no/

